SOZIOLINGUISTIKA %
RLUSTERRA< ‘.)

AHOZKO HIZKUNTZA ERABILERA
BEHAKETA BIDEZ NEURTZEKO
METODOLOGIAREN GARAPENA

Emaitzen txostena
2011/Vv/13

SOZIOLINGUISTIKA KLUSTERRA




SOZIOLINGUISTIRA %
RLUSTERRA< ‘.)

AURKIBIDEA

1. SARRERA e 2
2. PROIEKTUAREN JATORRIA ETA KOKAPENA.....coiiiiiiiiiie et 3
3. PROIEKTUAREN HELBURUAK ......cciiiiiiitiiiiie et 4
4. NEURKETA MOTAK ..cottiieie ettt e e e s 5

5. LAGINAREN KALKULURAKO BALIOEN FINTZE, DOITZE ETA

ESTANDARIZATZEA ..ottt e e e e 7
5.1 SOLASKIDE KOPURUAREN ARABERAKO PROPORTZIOA (BINAKAKO
ELKARRIZKETEN PROPORTZIOA) ...ttt ettt 9
5.2 EUSKARA ERABILTZEKO JOERA (LEIALTASUNA) ....otiiiiiieeiiiiiiiiieeeee e 28
5.3 HARREMAN SARE PERTSONALAREN TAMAINA (KOMUNIKAZIO
AHALMENA) .ttt et e e e e e s e e e e e e e e ne e seeeas 46

6. ONDORIOAK ..o et e e e 55

7. BIBLIOGRAFIA:. ... e 58

8. ERANSKINAK ..t 61
8.1 LAGINAREN KALKULUAREN SIMULAZIOA (TAULAK) ...evveiieeeeieiiiiieeeeeeenn 61

8.2 HIZKUNTZA ERABILERAREN KONTZEPZIO MATEMATIKOA ETA
ERABILERARAKO JOERAREN LEKUA .....coiiiiiiiiie e 72

8.3 ERABILERARAKO JOERA ZORIZKO FENOMENO GISA: INTERPRETAZIORAKO
IRIZPIDEAK- et e 78



SOZIOLINGUISTIRA ey
RLUSTERRA< ‘-)

1. SARRERA

Txosten honetan aurkezten dena AHOZKO ERABILERA NEURTZEKO METODOEN GARAPENA ETA
ZABALPENA proiektuaren emaitza nagusia da. Proiektua Soziolinguistika Klusterreko bulego

teknikoa eta EHUko Yosu Yurramendi eta Xabier Isasi irakasleen ardurapean garatu da.

Hizkuntzaren ahozko erabileraren neurketak egiteko laginaren kalkulua zehatzagoa izan dadin
egindako lanketa azaltzen da eta horren emaitzak jakitera ematen dira. Proiektuaren emaitza
nagusia txosten honetan jasotakoa den arren, laginaren kalkulurako baliabide informatikoak
erabiltzailearen eskura jartzea eta egindako lana dagokion foroetan dibulgatzea ere

proiektuaren egitekoen barruan kokatzen dira.

Hizkuntza erabilera behaketa bidez neurtzeko metodoa Euskal Herrian sortu zen eta bertan
eman izan zaio beste inon baino garapen handiagoa. 80ko hamarkadatik hona, garapen
horretan hainbat urrats eman dira, emaitzak aberastuz eta zorroztasunean irabaziz. Lagina
ahalik eta modurik zehatzenean kalkulatu ahal izateko lan honek bide horri jarraipena ematen
dio. Hala eta guztiz ere, mundu mailan hizkuntzen arteko bizikidetzaren inguruko interesa
hazten ari denaren susmoan oinarrituz, hizkuntza bakoitzaren erabilerari neurria hartzea inoiz
baino beharrezkoagoa delakoan gaude. Horregatik, metodo honen garapenean sakontzen
jarraitzea komenigarri ikusten dugu, behin irekitako bideak jarrai dezan eta behar hori dutenek

ahalik eta tresnarik egokienak eskura izan ditzaten.

Bukatzeko, proiektuaren parte izan direnei esker hitzak zuzentzea soilik geratzen zaigu.
Soziolinguistika Klusterraren lan egiteko moduarekin bat, diziplina anitzetako adituak elkartu
dira egitasmo honen baitan. Unibertsitateko, eremu pribatu eta administrazioko pertsonen
laguntza jaso dugu. Horregatik, gure eskerrik beroenak bidelagun izan ditugunei: Yosu
Yurramendi eta Xabier Isasi irakasleei, EMUNeko lankideei, Euskal Herriko Ikastolen
Konfederazioari, Elhuyar aholkularitzari, Ifaki lurrebaso eta Ifiaki Martinez de Lunari,
informazio-iturri izan ditugun gainontzeko unibertsitate-irakasleei, Eusko Jaurlaritzako
Hezkuntza Sailari eta aipatu gabe geratu ahal izan diren laguntzaileei. Mila esker, era berean,
Eusko Jaurlaritzako Hizkuntza Politikarako Sailburuordetzari Klusterrean jarritako

konfiantzagatik eta erabilera behaketa bidez neurtzeko metodoa garatzea babesteagatik.

SOZIOLINGUISTIKA KLUSTERRA

2. PROIEKTUAREN JATORRIA ETA KOKAPENA

Euskararen ahozko erabileraren neurketak geroz eta esparru gehiagotan egiten dira. Ezagunak
dira esate baterako lantegietan, ikastetxeetan edota kaleetan egiten diren neurketak. Izan ere,
ahozko erabilera ezinbesteko aldagaia baita arlo, esparru edo gizatalde batean euskararen
egoera zertan den ezagutzeko, ezein azterketa soziolinguistikoan behar beharrekoz da ahozko
erabilera neurtzea, erabilera baita gaitasuna eta aldeko motibazioaren egikaritze praktikoa,

ezinbestekoa hizkuntzaren biziraupena bermatzeko.

Esan bezala, ugaritzen ari dira lantegietan, ikastetxeetan edota kaleetan egiten diren
erabileraren neurketak (azken hauei Kale Neurketak deituko diegu hemendik aurrera). lkerketa
hauek behaketa zuzenean oinarritzen dira, alegia, hiztunaren hizkuntza-jarduna jasotzen da

hiztunari ezer galdetu gabe, obserbazio hutsez.

Orain artean nork bere metodologia erabili du neurketa horiek diseinatzean, nahiz eta
badagoen oinarrizko erreferentzia garbi bat: Euskal Herriko Kale Neurketan baliatzen den
metodologia, 80ko hamarkadan SIADECOk diseinatu zuena, eta geroztik, besteak beste, SEI

Elkarteak eta Soziolinguistika Klusterrak garatu dutena.

2009an, Eusko Jaurlaritzako Hizkuntza Politika Sailburuordetzak babestutako proiektuan,
erabiltzen diren metodologia horiek bildu, datu-base batean antolatu, eta beren ezaugarriak
aztertu ziren. Horrez gain, proposamen bateratu bat landu zen, oinarrizko gida izateko
bokazioa duena neurketak egiten dituzten eragileentzat. Proposamen horretan garrantzi

handia zuen laginketa ereduaren azterketak.

2009an egindakotik abiatuta, hizkuntza-erabilera behaketa bidez neurtzeko metodologia
estandarra garatu eta hobetzera bideratuta burutu da txosten honetan aurkezten den

proiektua.

3. PROIEKTUAREN HELBURUAK

Egoki ikusten dugu, egindako lanaren azalpenean sartu aurretik, proiektuaren norabidea gidatu
duten helburuak gogora ekartzea. Orokorrean, egindako lanaren xedea behaketa bidez
hizkuntza-erabilera neurtzeko metodologia findu eta zabaltzea izan da. Hau erdiesteko, hiru

helburu zehatzago definitu ziren proiektua abiatzerakoan:

1- Laginketaren eredu matematikoaren balioak findu eta doitzea.
2009an zehar burututako proiektuan laginketaren eredu matematikoa definitu zen.
Eredu horretako parte diren zenbait balio findu eta doituta lagina eta akats-tartearen

datuen zehaztasuna areagotu nahiizan da.

2- Tipologia ezberdinetako neurketetan, lagina kalkulatzeko baliabideak behar
dituenaren esku jartzea.

Eredu matematikoan oinarritutako aplikazio informatikoa sortzea. Neurketa
bakoitzaren ezaugarrien arabera jaso beharreko lagina eta honen akats-tartea ematen

dituen tresna eskaintzea.

3- Laginketaren eredu matematikoaren dibulgazioa.
Laginketaren azalpen osoak oinarri matematiko jasoegia eduki dezake bere horretan
eragile soziolinguistikoei aurkezteko. Ereduaren bertsio gertukoagoa eta

pedagogikoagoa landuko da, bai eragileen artean zabaltzeko, bai argitaratzeko.

Txosten honetan, lehenengo helburua lortzera zuzenduta egindako lana aurkezten da. Ahozko
erabileraren neurketetan, neurtu beharreko lagina ahalik eta modurik zehatzenean

kalkulatzeko erabiliko diren balioak findu eta doitu dira.

4. NEURKETA MOTAK

Hasieran esan bezala, gaur egun ahozko hizkuntza erabilera neurtzeko behaketak egoera eta
testuinguru anitzetan erabiltzen dira. 2009an egindako bateratze lanean’, jasota geratu zen
ikerketa-teknika hau Euskal Herrian zein testuinguru motatan aplikatu izan den. Lan horretan
oinarrituta, behaketa bidezko neurketak gehien erabiltzen diren testuinguruak bereizi dira,
laginaren kalkulua hobetzeko proposatu beharreko doikuntzak horietara egokituta eskaintzeko

asmoz.

Lehenik eta behin, behaketa-gunearen arabera, bi motatako neurketak daude: gune handiak
(edo mugagabeak) neurtzen dituztenak eta gune mugatuetakoak. Hauek dira mota horietako

bakoitzaren ezaugarriak:

e Gune handiak: Normalean, udalerri bateko neurketak izaten dira. Eremu hauen
ezaugarri nagusia zera da: aldagaien azterketa egin daitekeela hiztuna ezagutu gabe, hau
da, behaketa nahikoa izango da hiztunaren ezaugarriak (aldagaiak) neurtu ahal izateko.
Sexua, adin-tartea edota haurren presentzia bezalako aldagaien berri jasotzeko baliatzen

den bitarteko bakarra behaketa da. Ez dago bestelako informazio-iturririk.

Eremu handi hauetan, gune estatikoak baino ibilbideak zehaztuko dira. Ibilbideak
definitzerakoan irizpide nagusia edo helburua herriko biztanle guztiak, potentzialki,
neurtu ahal izatea da. Hala, herriko kalerik jendetsuenak neurtuko ditugu: plaza

inguruak, parkeak, geltokiak, salerosketa kaleak, ...

Eremuaren (udalerriaren) tamainaren arabera ibilbide bat edo gehiago izango dugu.

Ibilbide bakoitzean neurraldi bat baino gehiago burutuko da.

e Gune mugatuak: Eremu mugatuetan hiztuna normalean neurri batean ezaguna da.

Ikerketaren metodologia behaketa zuzena denez, eta neurketa diskrezioz egin behar
denez, eremu hauetan ere hiztunari ez zaio ezer galdetuko, baina hiztunari buruz aurrez

ezagutzen ditugun aldagaiak (hizkuntza-gaitasuna edo hizkuntza-eredua, kasu baterako)

' (Yurramendi eta Altuna, 2009)

ezagutu ditzakegu neurketa egin aurretik. Eremu mugatutzat hartzen ditugu, besteak
beste, honako hauek: ikastetxeak, lantokiak edo haurren eta gazteen eskolaz kanpoko

jarduerak.

Eremu bakoitzaren neurketak behaketa-gune ezberdinak izan ditzake. Neurketa-gune
bakoitzak bere erabilera-maila izango du, eta gune bakoitzean topatzen ditugun
hiztunak eremu horretan dauden hiztun guztien adierazle badira, gune guztien baturak

adieraziko du eremu horretako erabilera-maila.

Leku itxietan (lantokietan, ikastetxeetan ...) eremu horretako gune guztiak ordezkatuta
egotea oso garrantzitsua da. Ahozko jardunari dagokionez, esanguratsuenak diren
guneak aukeratzen dira. Hau da, guneak aukeratzerakoan ahozko komunikazioa
gertatzen den gune naturalak zein diren izan behar dugu kontuan. Kasu batzuetan, gune

batzuk formalagoak izango dira besteak baino.

Bi gune mota hauen artean dagoen diferentzia kualitatiboa kontuan hartuta, laginaren
kalkulurako erabiliko diren balioak gune mota hauetako bakoitzean nolakoak diren jakiteko

azterketa modu bereizian landuko da.

Lehenago esan bezala, gune handietan egiten direnetan, Kale Erabileraren Neurketak dira
ohikoenak; gune mugatuei dagokienez, ordea, bi testuinguruetan erabili izan dira, nagusiki,
behaketa bidezko teknikak: alde batetik, lantokietan eta beste alde batetik, ikastetxeetako
jolaslekuetan. Ohikoenak gune-mota horiek izanda, gune mugatuei dagokienez lantoki eta
jolaslekuetarako laginaren kalkuluei begira lan egin da. Bi testuinguru hauei egokitutako
lanketak, modu bereizian egin beharra garrantzitsu ikusi da. lzan ere, gune mota horietan
elkartzen den jende mota oso ezberdina da (haur/nerabeak eta langileak) eta bertan garatzen

diren harremanak ere oso izaera ezberdinekoak dira (ikaskide/lagun harremanak eta lan-

harremanak).
I |
GUNE HANDIAK | GUNE MUGATUAK |
JOLASLEKUETAKO
KALE NEURKETAK LANTOKIETAKO NEURKETAK NEURKETAK

5. LAGINAREN KALKULURAKO BALIOEN FINTZE, DOITZE ETA ESTANDARIZATZEA

2009an zehar “Zuzeneko behaketaz hizkuntza erabilera neurtzeko metodologiaren eredu
matematikoa” azterlana burutu zuen Soziolinguistika Klusterrak Yosu Yurramendi
irakaslearekin batera. Ahozko hizkuntza erabileraren neurketen lagina definitzeko eredu

matematikoa sortu zen.

Komeni da puntu honetan eredua eta bere osaera gogora ekartzea:

2 — .
2% P (1-p)-N

nz=-— >
22 o p-(1—p)+82-(N-1)
1-3)
fn : Neurtu beharreko lagina \
o: Konfiantza maila (0-1)
Zq: Banaketa normalean oinarritutako hurbilketatik datorren

konfiantza mailari (a) dagokion balio normala
o: Esangura maila.
p: Neurtu nahi den balioa (Kasurik txarrenean 0.50)

N: Elkarrizketa posible desberdinen unibertsoaren tamaina

Gutxieneko & esangura-maila eta o konfiantza-maila finkatuta, laginaren n tamaina
elkarrizketen unibertsoaren Nren baitan dago, baina populazioaren ezaugarriek lagun dezakete
tamaina hori txikitzen. Hain zuzen ere, zeregin horretan eragina duten bost balio identifikatu

ziren. Eta honela definitu zen balio horietako bakoitza eta bere eragina:

1. Binakako elkarrizketen proportzioa (p,). Zenbat p, txikiagoa izan (hirunakako,

launakako eta abarnakoekiko), orduan eta handiagoa izango da Nren tamaina.

2. Komunikazio ahalmena (%). Elkarrizketen unibertsoa (N) txikiagotu dezake

faktore honek. Nren tamaina kalkulatzeko, N, (binakako elkarrizketen kopurua)

. K o .
abiapuntutzat hartu eta 700 aldiz txikiagoa egiten du. Ezer ez bada ezaguna, nren

tamaina erabakitzeko kasurik okerrena edo garestiena K = 100 kasua da.

Komunikatzeko joera erabatekoa denean (K = 100), hau da, denek denekin hitz

K/100
P

egiten dutenean, eta p, = 0.3333 kasuan, kasurik okerrenean ( = 3), alegia,

Nren goi-muga 1.50-(A+B)-(A+B-1) da. Nren behe-muga 0,71:(A+B)-(A+B-1) da
(K=100 eta p,=0.70).

3. Gizarteratze-maila. prentzako goi- eta behe-mugak ezartzen laguntzen du. Ez du
oraindik zenbakizko adierazlerik, baina ezagunak eta aztertuak dira muturreko

kasuak, bai gizatalde erabat integratuetan bai erabat desintegratuetan.?

4. Elebidunen proportzioa (p,). Euskararen erabilera-maila, hau da, elkarrizketen

euskarazko p proportzioa mugatuta dago p,ren arabera.

5. Leialtasun-maila (m). Elkarrizketen euskarazko p proportzioa txikiagotu egiten

da (ehuneko L jaisten da) leialtasun-maila txikiagotu ahala. Leialtasun-mailak goi-

eta behe- mugak txikiagotzen ditu. L = 100 balioak ez du p proportzioa txikiagotzen.

Proiektu hartan formula orokorra definitu zen, beraz. Era berean, unibertsoa (eman daitezkeen
elkarrizketa posibleen kopurua) txikitzen lagun dezaketen balioak zehaztu ziren. Txosten
honetan aurkezten dena balio horiei neurketen testuinguru zehatzetarako beharrezko
doikuntzak egiteko lanketa da. Neurtu beharreko esparru bakoitzean, lagina kalkulatzean
erabili ahal izateko balio estandarrak zedarritzea zen egin beharrekoa. Hiru balio ziren, mota
horretako doikuntzen beharra zutenak: BINAKAKO ELKARRIZKETEN PROPORTZIOA,
KOMUNIKAZIO AHALMENA eta LEIALTASUNA

Hortaz, hurrengo ataletan, aipatutako hiru balioen definizioak eta laginak kalkulatu ahal

izateko hauek neurketa-mota ezberdinetan estandarizatzeko egindako lana azalduko da.

* Gizatalde integratu eta desintegratu kontzeptuak “Zuzeneko behaketaz hizkuntza erabilera neurtzeko
metodologiaren eredu matematikoa” txosteneko 3.3.3 atalean azalduta daude. Txillardegi eta Xabier
Isasik erabiltzen dituzten Isotropia eta Anisotropia kontzeptuekin erlazionatuta daude, baita komunitatea
trinkotzearen ideiarekin ere.

8

5.1 SOLASKIDE KOPURUAREN ARABERAKO PROPORTZIOA (BINAKAKO ELKARRIZKETEN

PROPORTZIOA)

Definizioa eta hitzen hautua

Solaskide kopuruaren araberako elkarrizketen proportzioa N balioa (neurtuko den gunean
gerta litezkeen elkarrizketen unibertsoa) definitzeko beharrezkoa den balioetako bat da. Gune
batean dagoen pertsona kopurua ezagututa eta mota horretako guneetan elkarrizketak
binaka, hirunaka edo talde handiagoetan zein proportzioetan eman ohi diren jakingo bagenu,

gune horretan eman daitezkeen elkarrizketen kopurua kalkulatzeko aukera genuke.

“Zuzeneko behaketaz hizkuntza erabilera neurtzeko metodologiaren eredu matematikoa”
lanean binakako proportzioa bezala definitu zen N balioan eragiten duen faktorea; izan ere,
balio hau mugatzeko aurretiaz eginda zeuden saioetan binakako elkarrizketen proportzioa
jakinda hirunakako elkarrizketena eta talde handiagoen arteko elkarrizketena eratortzeko
modua ikusten zen. Txosten honetan, ordea, gaiaren azterketa osoa egingo da, berriz.
Bikotekako, hirukotekako eta talde handiagoetako elkarrizketen proportzioek gune-mota
bakoitzean zein balio hartzen duten aztertuko da, bikoteen proportzioa hirukoteena baino
handiagoa eta hirukoteen proportzioa talde handiagoena baino handiagoa dela dioen
printzipioa ere zalantzan jarriz. Honela, azterketak esango du aurrez finkatutako printzipioa

berresten den edo ez.

Gauzak honela, txostenean solaskide kopuruaren araberako proportzioa deitu zaio aurrez

binakako elkarrizketen proportzioa bezala izendatu zenari.

Solaskide kopuruaren araberako proportzioak Euskal Herriko kaleetan

Aurrez aipatu bezala, txosten honetan aurkezten den proiektuaren aurretik eginda zegoen
solaskide kopuruaren araberako elkarrizketen proportzioak definitzeko lanketa bat. Zehazki,
Txillardegi eta Xabier Isasi irakasleak izan ziren lanketa hori burutu zutenak. 1993an eta
1997an Euskal Herriko Kale Erabileraren Neurketan osatutako datu-baseak erabili zituzten

oinarri enpiriko bezala. Neurketa hauetan, behaketa bidez hizkuntza erabilera eta hiztunen

gizarte-ezaugarrien inguruko datuak jasotzeaz gain, behatutako elkarrizketen solaskide
kopuruak ere kontabilizatu ziren.

Orduan erabilitakoez gain, 2001eko Euskal Herriko Kale Erabileraren neurketako datuak ere
eskura izan ditugu txosten honetan aurkezten den azterketa burutu ahal izateko. Lehenago
esan bezala, aurrez finkatutako estandarrak kontuan hartuta ere, azterketa osoa hasieratik
egitea ikusi da egokiena, egindakoa berrikusi eta zalantzan jartzeraino. Gainera, udalerri
guztietako kaleetarako solaskide kopuruaren araberako proportzio estandar bakarra jartzearen

komenigarritasunaz ere hausnartu da.

Gauzak horrela, Euskal Herriko udalerrietako kaleetako elkarrizketak solaskide kopuruaren
arabera zein proportziotan ematen diren aztertzeko erabilitako datu-baseak 191 herritako
datuak dauzka. Herri hauetan neurketa batean, bitan edo hirutan jasotako datuak dira
aztertutakoak. Biztanleria tamaina guztietako herriak daude bertan, eta Euskal Herriko

eskualde guztiak daude ordezkatuta.

EHKEN 93-37-01

IRUDIA 1: Euskal Herriko Kale Erabileraren Neurketako herrien biztanleria

Herri guztien biztanleriak irudikatzen dituen grafikoan ikus daiteke 35000 biztanle arteko
herriek multzo bat osatzen dutela. Biztanle kopuruaren arabera, elkarrengandik gertu kokatzen
diren herriak dira. Multzo honi, herri txikiak deituko diegu, batzuk txikiak izan ez arren, beste
multzokoak baino txikiagoak izanagatik. Hortik aurrera, 35000 biztanle baino gehiagokoak
nabarmentzen dira. Hauei hemendik aurrera herri handiak deituko diegu. Datu-baseko 12 herri
handiak hauek dira: Bilbo, Gasteiz, Irufiea, Donostia eta Baiona hiriburuak; Bilboaldea edo

Bilbo Handiaren parte diren Barakaldo, Getxo, Portugalete, Santurtzi eta Basauri; Irun eta

Errenteria.
EHKEN 93-97-01
75

IRUDIA 2: Euskal Herriko Kale Erabileraren Neurketetako bikotekako elkarrizketen proportzioen banaketa

Datu-base osoa kontuan hartzen badugu, binakako elkarrizketen proportzioa %59,3koa da.
Datu honek 12,5eko desbideratze estandarra du. Herri bakoitzeko binakako elkarrizketen
proportzioa herriko biztanleriaren arabera haztatuko bagenu, %60ko batez bestekoa emango

luke. Grafikoari erreparatuta ikusten den bezala, datuek banaketa normalaren itxura (Gauss-en

kanpaia) hartzen dute.

IRUDIA 3: Euskal Herriko Kale Erabileraren Neurketetako hirukotekako elkarrizketen proportzioen
banaketa

Hirukotekako proportzioarekin kalkulu berdina eginez gero, ikusten dugu batez bestean
elkarrizketen %21,6a izaten dela hiru solaskidez osatutakoa. Datu honen desbideratze
estandarra 7,4koa da. Herri bakoitzak batez bestekoan duen pisua bere biztanleriaren arabera

haztatuta 21,6ko batez bestekoa osatzen du hirukotekako mintzaldiek.

Beraz, laburbilduz, esan daiteke batez bestean Euskal Herriko kaleetan elkarrizketen %60
inguru binakakoak izaten direla, %22 inguru hirunakako solasaldiak izaten direla eta

gainontzeko %18a lau kide edo gehiagoko elkarrizketek osatzen dutela.

Txillardegiren eredu matematikoan® azaltzen da gizatalde handietan binakako elkarrizketak
%54,88 izaten direla, hirunakakoak %28,62, eta lau edo kide gehiagokoak %16,502. Hortik

aurrera, egoera arruntean, taldea banatu eta elkarrizketa bat baino gehiago sortzen omen da.

93 eta 97ko datuekin egindako kalkulu horiek eta gorago guk 93, 97 eta 2001ekoekin

egindakoak batez besteko soilak dira. Ikusi dugun bezala, batez besteko horiek badute beren

? (Isasi eta Iriarte, 1998).

desbideratzea. Solaskide kopuruaren araberako elkarrizketen kalkuluaren helburua, pertsona
kopurua ezagututa euren artean gerta litezkeen elkarrizketa kopurua aurresateko modua
aurkitzea da. Eta honekin lortu nahi dena datu fidagarriak atera ahal izateko neurtu beharreko

laginaren tamaina zehaztea da.

Helburu horiek presente izanik, Kale Neurketa guztietako proportzioekin batez bestekoa
kalkulatu eta balio estandar bezala finkatzea baino modu zorrotzago bat bilatzen saiatu gara.
Azken finean, datuek erakusten digute batez besteko puntu batean egon arren, herri batean
puntu horretatik aldentzen diren binakako eta hirunakako elkarrizketa proportzioak gertatzea

normaltasunaren barruan sartzen den gertaera dela.

Hau horrela izanik, laginaren kalkulurako bikote proportzioek hartzen duten balio-tarte osoa
kontuan hartzea erabaki da. Euskal Herriko kaleetan neurtu izan den gutxieneko bikote
proportzioa eta gehienezkoa mugatzat hartuko ditugu, eta gutxieneko hori erabiliko dugu
laginaren kalkulurako balio bezala, lagin handiena eskatzen duen balioa izanik formularen

bidez eskuratzen dugun lagin-tamainarekin emaitzen fidagarritasuna ziurtatuta egon dadin.

p, binakako elkarrizketen proportzioaren inguruko hausnarketa bat dago erabaki honen
atzean. Soziolinguistikoki, agian, onar daiteke kaleetako interakzioetan p, > p3; > p,; dela. Honek

esan nahi du, p, lau solaskide edo gehiagoko elkarrizketen proportzio bezala ulertuta,

P2 = é = 0,33 = %33,33 dela kasurik txarrenean (lagin handiena eskatzen duen kasuan).

IRUDIA 4: Euskal Herriko Kale Erabileraren Neurketak, bikote eta hirukote proportzioak

Kalean jasotako datu errealekin osatu dugun grafikoari begiratzen badiogu ia herri guztietako
proportzioak ezarritako irizpidean sartzen direla ikus dezakegu. Sei herriren kasuak dira p, > ps3
arautik kanpo geratu direnak, baina ezin esan hau irizpidea atzera botatzeko nahiko oztopo

denik. Beraz, p, > ps; > p,; araua ontzat ematea erabaki da.

Behin honela zedarrituta, enpirikoki binakako proportzioak hartzen duen balioa zenbatekoa

den ikustea izango litzateke hurrengo pausoa.

Ariketa hau egiteko, grafiko batean (5-A grafikoa) kokatu ditugu 1993, 1997 eta 2001eko
Euskal Herriko Kale Neurketetan neurtutako herrietako binakako elkarrizketa proportzioak.
Grafikoko bolatxo bakoitzak herri bat adierazten du; X eta Y ardatzek, berriz, herriko biztanle
kopurua eta jasotako binakako elkarrizketa proportzioa, hurrenez hurren. Hiru koloretako

bolatxoak daude, kolore bat Euskal Herriko Kale Erabileraren Neurketaren edizio bakoitzeko.

IRUDIA 5: Euskal Herriko Kale Erabileraren Neurketak, biztanleria eta binakako elkarrizketen proportzioa

Lehenengo grafikoan (5-A), Euskal Herriko herri guztiak daude irudikatuta. Horizontalki
sakabanaketa handia dagoela ikus liteke, herrietan neurtutako bikote proportzioak %13 eta
%100 artean kokatzen dira, 87 puntuko tartean, beraz. Baina arreta ardatz bertikalean jartzen
badugu, binakako proportzioen sakabanaketa herrietako biztanleriaren arabera ezberdina dela

ikusten da.

Herri handietan (35 000 biztanle baino gehiago dituzten 12 herrietan), binakako elkarrizketen
proportzio datuek askoz ere sakabanaketa txikiagoa erakusten dute. Zehazki %51 eta %81
artean kokatzen dira balio guztiak, 30 puntuko tartean. Hamabi herri hauek Euskal Herriko
populazioaren %46,2a osatzen dute, herritarren zati handi bat biltzen dute beraz. Hau ikusirik
eta sakabanaketari dagokionez ere alde nabarmenak daudela begi-bistakoa denez, herri
txikietan eta herri handietan ematen diren elkarrizketen binakako proportzioen
estandarizazioak bereizita egiteko erabakia hartu da. Honela, sakabanaketa gutxien duten
Herri handietan bertako errealitateari doitutako balio estandarra finkatu ahal izango da, herri

txikietan ematen den kasuistika zabal guztia kontuan hartu beharrik gabe.

Erabaki hori dela eta, 5-A grafikoa bitan banatu da (5-B eta 5-C), alde batetik herri handiak eta

bestetik txikiak aztertu asmoz.

Herri handien grafikoan (5-B), esan dugun moduan, 51-81 proportzioen artean kokatzen dira

udalerri guztietako neurketak. Neurketa gutxi direnez banan-banan ikus ditzakegu:

HERRI HANDIAK- BINAKAKO ELKARRIZKETA PROPORTZIOAK

1993 1997 2001

Bilbo %60 %62 %66
Gasteiz %63 %52 %55
Irufiea %65 %51 %58
Donostia %62 %61 %65
Barakaldo %62 %63 %62
Getxo %58 %66 %68
Irun %62 %72 %56
Portugalete %58 %68 %76
Santurtzi %62 %55 %63
Baiona %67 %74 %81
Basauri %57 %66 %67

\ Errenteria %56 %68 %70/

Hasieran esan bezala, binakako elkarrizketen proportzio baxuena da lagin handiena neurtzea

eskatuko lukeena. Horregatik, kasu honetan 35000 biztanle baino gehiagoko herrietan

ematen den binakako elkarrizketa proportzio estandar gisa %50eko balioa finkatzea erabaki

da. Balio tartearen azpiko mugatik behera dagoen balio-estandarra ezarrita zuhurtziaz jokatzen

delakoan gaude.

Herri handietako balio estandarra finkatuta, herri txikien txanda da. 5-C grafikoan ikus liteke
Euskal Herriko populazioaren %53,8a ordezkatzen duten herriotan jasotako binakako
elkarrizketa proportzioak. Aipatu bezala, sakabanaketa handia dago datu hauetan. Datuak
%13a eta %100a artean kokatzen dira. Hala eta guztiz ere, azaldu dugu, nola finkatutzat
ematen den orokorrean, egoera normalean, Euskal Herriko kaleetan bikoteak hirukoteak baino
gehiago eta hauek solaskide gehiagoko elkarrizketak baino gehiago direla (p, > p3 > p4).
Horregatik finkatu dugu %33a kaleetan eman daitekeen gutxieneko bikote proportzioa bezala.
Arau horretatik kanpo geratzen diren herriak oso kasu gutxi dira, lehen aipatu bezala, eta oso
populazio txikiko udalerriak direla ikus dezakegu. Guzti hori kontuan hartuta eta aztertutako
datu-baseko 294 herri txikietatik 8tan bikote proportzio txikiagoa jaso den arren, herri

txikietako binakako elkarrizketen proportzio estandar bezala %33,33 erabiltzea erabaki da.

Solaskide kopuruaren araberako proportzioak lantokietan

Kaleetan solaskide kopuruaren arabera elkarrizketak zein proportziotan ematen diren
aztertzeko burututako lanketaren antzekoa egin da lantokietan. Behaketa bidezko erabileraren
neurketak egiten diren gune nagusietako bat izanik, ezinbestekoa da laginaren kalkulua fina
izan dadin kalkuluan eragina duten balioak neurketaren testuingurura egokituta egotea.
Lantokietan hiztunak erlazionatzeko ohiturak kaleetakoen ezberdinak izan daitezkeela pentsa
genezake. Gainera, lantokien barruan ohitura horietan aniztasun handia dagoela pentsatzeak
ere zentzuzkoa dirudi. Datuen bidez susmo horiek berretsi edo errefusatzea da egin

beharrekoa.

Azterketa honetarako erabili den datu-basea Soziolinguistika Klusterreko bazkideen bidez
eskuratu da. Aztertutako lantoki eta pertsonei dagokienez, anonimotasuna eta datuen
babeserako legea errespetatzea bermatu da. 2009 eta 2010 urteetan EAEko zenbait lantoikitan
egindako erabileraren neurketen datuak dira erabilitakoak. Zehazki 47 enpresatako 121
gunetan egindako neurketak biltzen dira basean. Guztiak 10 langile edo gehiagoko guneak dira.
Txikienean 10 langileko populazioa dago eta handienean, berriz, 381ekoa. Neurtutako gune
hauetako batzuk industria-enpresatakoak dira eta beste batzuk, berriz, zerbitzu enpresatakoak.
Bestalde, zenbait datu gune formaletan egindako neurketetakoak dira eta beste batzuk berriz
gune informaletakoak. Gune formala esaten diogu langileak euren lan-jarduna burutzen den
bitartean duten hizkuntza erabilera neurtzen den guneari. Gune informalak, ordea,
atsedenaldiak eta sarrera-irteerak neurtzen diren guneak dira (kafe-makina ingurua, jangela,

atsedenlekua, pasilloa ...)

Lantokiak ( 121 gune)

45 —

40 — Langile—kopuruaren arabera haztatu gabe

Batezhesteko proportzioa= i)
Desbideratze estandarra= 18.7

IRUDIA 6: Lantokietako bikotekako elkarrizketen proportzioen banaketa

Lehen kalkuluak eginda, berehala ohartzen gara badagoela aldea kaleetan eta lantokietan
ematen diren bikote-proportzioen artean. Badirudi, orokorrean, lantokietan bikotekako
elkarrizketetarako joera handiagoa dagoela. Batez bestean, gune bakoitzeko elkarrizketen
%71,1 izaten dira binakakoak. Datuaren desbideratzen estandarra 18,7koa da. Horrez gain,

nabarmentzekoa da mediana 77an kokatzen dela.

Lantokiak ( 121 gune)

IRUDIA 7: Lantokietako hirukotekako elkarrizketen proportzioen banaketa

Aztertutako datu-basean hirunakako elkarrizketen proportzioek duten banaketari begiratzen
diogunean, ikusten dugu gehien-gehienak %30etik behera kokatzen direla. Batez besteko

proportzioa 18,9koa da eta desbideratze estandarra, berriz, 11,8koa.
19

Gauzak honela, eskura dauzkagun datuen arabera esan daiteke lantokietan, batez beste,
elkarrizketen %71 binakakoak izaten direla, %19 hirunakakoak eta lau solaskide edo gehiagoko

elkarrizketek totalaren %10a osatzen dutela.

IRUDIA 8: Lantokiak, guneko langile kopurua eta binakako elkarrizketen proportzioa

Kaleetan jasotako solaskide kopuruaren araberako elkarrizketa proportzioekin egin bezala,
gunearen populazioak eta binakako elkarrizketen proportzioak zein harreman duten aztertu
dugu grafiko honen bidez. Bertan ikus daiteke kale neurketetako datuetan gertatzen zenaren
antzeko zerbait gertatzen dela hemen ere. Hiztun gehien biltzen diren guneen datuek, hiztun

gutxien dituzten guneek baino sakabanaketa askoz txikiagoa dute. 100 hiztun baino gehiagoko

guneetan %41 eta %53 arteko binakako elkarrizketa proportzioak ematen dira. 100 langile
baino gutxiagoko neurketa guneetan, aldiz, bikoteen proportzioak %27 eta %100aren artean

zabaltzen dira.

Langile asko (>100) eta gutxiko (<100) guneen artean aldea egon daitekeela sumatzen den
arren, ez da egoki ikusi proportzio estandar bereiziak finkatzea, aztergai dugun datu-bolumena
kontuan hartuta. Populazio handiko eta txikiko lan-guneen arteko alde hau hobeto aztertu eta
findu daitekeen puntu bezala geratuko da, oraingoz, ez baiteritzogu zorrotza 100 hiztun baino

gehiagoko hain gune gutxi aztertuta ondorioak finkatutzat emateari.

Hurrengo urratsa, kasu honetan ere, binakako elkarrizketak hirunakakoak baino gehiago

gertatzen diren (p, > p3 Jedo ez